
ivotoerana iarahan'ny mpanao gazety 

 

Fomba iray ahazoan'ny mpanao gazety manome vaovao mari-pototra sy tsy 
mampiahiahin'ny mpihaino na ny mpamaky azy ny fisian'ny "centre de presse" na 

ivotoerana iray iarahan'ny mpanao gazety rehetra. Nandritra ny Visio - conference 
omaly tetsy amin'ny Masoivoho Amerikana Andranomena no 
nanamafisan'Andriamatoa Jeff Dvorkin, Mpampianatra ambony avy ao @ Ryerson 

ao @ Oniversiten'I Georgetown ao Washington D.C no sady manam-pahaizana 
mikasika ny Sata sy lalàna mikasika ny fanaovan-gazety izany fijery izany. 

Takian' ny andron'ny fanovana mba hisian'ny tena demokrasia , hoy izy ary ilain'ny 

mpanara-baovao ny fisian'ny "centre de presse" mba ahazoana ireo tena mpanao 
gazety matihanina miasa ho an'ny vahoaka. Ny fisian'ny "centre de Presse" toy 
izao, hoy ihany izy dia natao indrindra hifanankalozan' ny samy mpanao 

gazety  hevitra, eny na ny fampiasana ny forum na  resaka ao amin'ny internet aza. 
Io ivotoerana io no tokony hampatsiahy na hampiomana ireo mpanao gazety ny 

zavatra hitranga na "ny evenement".  

Namaritra ny tena dikan'ny hoe "Demokrasia" Andriamatoa Jeff Dvorkin ary ny 
maha-zava-dehibe ny fisian'ny mpizara vaovao eny anivon'ireny vahoaka ireny 

(journalisme citoyen).  

Etsy andanin'izany, nisy koa ireo sosokevitr'ireo mpanao gazety nanatrika ny 
fandaharana, ka isan'izany ny mba hisian'ny fiofanana ara-teknika eo amin'ny 
fakàna sary na ny fampianarana ireo teknolojia vaovao hafa ho matetitetika eo 

anivon'izany ivotoerana izany. Tsiahivina fa hifindra tsy ho ela eny an-tampo-
tanana na any @ "ville" ny centre de presse" n'ny Masoivoho Amerikana  mba ho 

mora kokoa ny fanantonana sy fampiasana izany ivotoerana  izany. 

 


